Уол о5ону иитии
                                    Яковлев А.Д. – 8  «б» кылаас уолаттар

 кылаастарын салайааччыта, 

Үөдэй орто оскуолата, Нам улууhа 
         Билиңңи дьалхааннаах, бутуурдаах үйэ5э о5ону киhилии киhи гынар бары өттүнэн ыараан иhэр. Былыр да, быйыл да о5отун-ыччатын ииппэт общество диэн суох. Олох-дьаhах уларыйан истэ5ин ахсын о5оң да уларыйар, кинини киhи-хара гынар ньымаң да атын буоларыгар тиийэр.
Билиңңи саха о5отун иитэр маннык систиэмэлээх диэн этэр ыарахан. Норуот педагогиката культура көстүүтэ буоларын быhыытынан олох сайдыытын кытта тэңңэ уларыйан, дьүөрэлэhэн истэ5инэ эрэ тыыннаах буолар, туhаны а5алар. Онон билиңңи усулуобуйа5а о5ону дьиэ5э иитии, норуот аныгы педагогиката тугуй-хайда5ый диэн боппуруос турар. Билиңңи олохпут тэтимнээхтик сайдар кэмигэр төрөппүт о5обут саха буоларыгар ийэ-а5а олук уурар кэмэ о5о саамай кыратыгар эрэ барар курдук. Онтон улаатан, көрөрө-истэрэ элбээн истэ5инэ, биhиги кыахпыт таhынан сабыдыал наhаа күүстээх. Онон бүгүңңү кэпсэтиибит, чуолаан уол о5ону анаан-минээн, бол5омто5о ылан хайдах иитиэххэ диэн санаа са5ар, толкуйдатар кэпсэтии буоллар диэн ба5а санаалаахпыт.
Онон бүгүңңү кэпсэтиибитигэр көхтөөх кыттыыны ылыахтара диэн эрэллээхпит.

Бүгүңңү биhиги сүрүн кэпсэтиибит «Уол о5ону билиңңи олох ирдэбилигэр сөп түбэhэр гына хайдах иитэбитий?» диэн сүрүн тыңаан турар проблемабыт тула буолуо5а.

Кэпсэтиибитин са5алыахпыт иннинэ биhиги оскуолабытыгар уол о5ону, инники эрэллэрбитин, инники олохпутун түстээччилэри, хайдах иитэбитий диэн кэпсиэхпитин ба5арабыт.
Биhиги оскуолабытыгар аан бастаан 1998 сылтан уолаттар кылаастарын аспыппыт. Билигин бу уолаттар 8-с «б» кылааска үөрэнэллэр. Бу кылааска бэйэм кылаас салайааччытынан үлэлиибин. Бэhис кылаастан анал программа оңостон үлэлиибин. Ол оңостубут программабын кытта билиhиннэриэхпин ба5арабын.

«Чиргэл, чөл эттээх-сииннээх, уйа5ас-сайа5ас дууhалаах, иhирэх сиэрдээх-майгылаах, аhыныгас сигилилээх, ураты өйдөөх-санаалаах, билиилээх-көрүүлээх уол о5ону иитии» диэн сыалынан үлэлиибин. Барыта а5ыс хайысханан үлэ ыытыллар. 

Хайысхалара:  1. Саха Ньургун айыы уолун идеала; 
                          2. О5о кыратыттан уол Ньургуна буола улаатыыта  

                          3. Уол о5о этин-сиинин сайыннарыы    

                          4. Саха уола – ыраас, чэбэр   
                          5. Уол көрсγө, сэмэй, дьоhун киhи

                          6. Уол о5о Ньургуна – дьон киhитэ

                          7. Уол о5о ийэ5э, дьахтарга, кыыска сыhыана 
                          8. Уол - улэhит бэрдэ 
  1.  Саха Ньургун Айыы уолун идеала  

Сыала:  Айыы суолун батыhан ырааhы, сырдыгы, тыыннаах буолары тутуhуу  

Ис хоhооно: Уол өйγнэн-санаатынан, уйул5атынан до5уhуоллаан γтγктγγтэ    

Соруга: Уол о5ону эр киhи кγγhγгэр-уо5угар,γтγөтугэр, кэрэтигэр, быhыытыгар - майгытыгар тардыы, ынырыы      

·  бэйэни бэйэ көрγнγγ, салайыы 

·  кγγстээх санааны ылыныы 

·  куhа5аны, албыны-тγөкэйи, уорары-талыыры абааhы көрγγ 

·  кут-сγр γөрэ5инэн кө5γрээбэт ис кγγhγ туhаныы 

·  айыл5а5а сγгγрγйγγ, айыл5аттан кγγс-кγдэх ылыы 

·  көнө санаалаах, бигэ тыллаах, кырдьыкка эрэнэр, кырдьык иhин охсуhар

·  эдэрдэргэ эйэ5эс, кырдьа5астары ытыктыыр 

·  кэрэ сиэрдээх-майгылаах буолуу    

   2.  О5о кыратыттан уол Ньургуна буола улаатыыта   

Сыала:  Дьиэ-уот хаhаайына буоларга бэлэмнээhини ситиhии    

Ис хоhооно: А5а, учуутал тыйыс айыл5аттан харыстанар, олох оностор γлэ γгэhигэр γөрэтиилэрэ     

·  γлэнэн тыйыс айыл5аттан харыстанары билии 

·  γлэ туhатын билии 

·  γлэлии γөрэнии 

·  γлэ5э дьо5уру γөскэтии 

·  дьиэ γлэтин, γөрэх γлэтин дьγөрэлээн сайыннарыы 

  3.   Уол о5о этин-сиинин сайыннарыы    

Сыала: Саха сирин айыл5атыгар сөп тγбэhиннэрэн уол этин-сиинин сайыннарарын ситиhии     

Ис хоhооно: Уол этин-сиинин кγγскэ сайыннаран,илиитэ-ата5а  быччыннаах, дьанна-дьаhахха ылларбат чэгиэн-чэбдик, бэйэтин кыанар Уолан киhи буоларыгар иитии         

· айыл5а5а сылдьан бултаан, γлэлээн

· эти-сиини сайыннарыы  

· айыл5аны γтγгγннэрэн эти-сиини

· сайыннарыы 

· саха оонньуутунан, кγрэхтэhиинэн 

· эти сиини-сайыннарыы   

   4.  Саха  уола – ыраас, чэбэр     
Сыала: Уол этинэн-сиининэн, танаhынан-сабынан, дьиэтинэн-уотунан,өйγнэн-санаатынан төгγрγччγ ыраас буолуутун ситиhии      

Ис хоhооно: «Кирдээ5и санаама, кири онорума,киргэ сыстыма, киртэн көмγскэнэри сатаа»      

·  ыраас, чэбэр буолуу 

·  арыгыттан көмγскэнэри сатааhын 

·  эт-сиин ыраас буолар гигиенатын тутуhуу 

·  танас-сап ыраас буоларыгар кыhаллыы 

·  бэйэ танаhын сууйуу, ыраастаныы, өтγγктээhин 

·  олорор хос, сытар муннук, γлэлиир остуол ыраас буолуута 

·  өйγнэн-санаатынан ыраас буолуу   

   5.  Уол көрсγө, сэмэй, дьоhун киhи      

Сыала: Киэн кө5γстээх, көрсγө, сэмэй дьоhун киhи кырдьыгы тутуhар кγγстээх, санаабытын толорор, сыыстарбат сиэрин-майгытын сайыннарыы       

Ис хоhооно: Уол сиэрэ-майгыта айыл5а кγγhγгэр оло5урар      

·  киэн кө5γстээх киhи буолан уhуну-киэни санааhын 

·  кырдьыгынан оноhуллубуту толорор, ис өйө-санаата, тыла-өhө кырдьыксыт 

·  γлэтин-хамнаhын айдаана суох сэмэйдик, сөпкө толорор

·  дьоhун киhи киэн кө5γстээх, ыксаабат, ыгыллыбат, сыыhаны-халтыны онорбот    

   6.   Уол о5о ньургуна – дьон киhитэ        

Сыала: Уол дьон ортотугар сылдьан кэпсэтиhэр сыhыанын сайыннарыы 

Ис хоhооно: Сатаан кэпсэтэр киhи элбэ5и билэр, сайдар

· кэпсэтэн, сэhэргэhэн сайдыы 

·  дьонно сыhыанынан «дьон киhитэ» буола сайдыы

· - билсиhии; бодоруhуу; до5ордоhуу 

·  уол бэйэтин салайынан тγмсγγнγ бэйэтигэр сайыннарар 

                - тохтоомо, γγнэ, сайда тур 

                - дьулуhар сыалы булуу 

                - кырдьыгы быhаарыы 

                - сайдарын сайыннарыы быраабылалара:

·    истин буол 

·    олохтоох санаалаах, быhаарыылаах тыллаах киhи буол 

·    сыыhа5ын билин, мөккγөрдээх буолума 

·    киhини быhа этимэ 

  7.   Уол о5о ийэ5э, дьахтарга, кыыска сыhыана         

Сыала: Уол бэйэтигэр сымна5ас, эйэ5эс, бол5омтолоох, амарах, кэрэни өйдγγр, намчыны харыстыыр, көмөлөhөр, сγбэлэhэр сыhыаны сыйыннарыы 

Ис хоhооно: Уол о5о ийэтигэр сыhыанын курдук  дьахтарга, кыыска сыhыана эйэ5эс, амарах, бол5омтолоох, көмөлөhөр- амалаhар, культурнай    

· ийэтигэр куруук көмөлөhөр, ийэтин таптыыр, ытыктыыр 

· дьахтарга, кыыска сыhыана эйэ5эс, амарах, бол5омтолоох, 

· көмөлөhөр-амалаhар  
   8.  Уол – улэhит бэрдэ          

Сыала: Үлэ идэтин сөпкө талан, сайыннаран, саха γлэлиир γгэhинэн сайдыы 

Ис хоhооно: Үлэ уолан киhиэхэ суолтатын этэн, γлэ5э ба5атын тардыы    

·  γлэнэн киhи тыыннаах буолар оло5ун оностуу 

·  γлэнэн олоххо киhи быhыытынан миэстэтин булуу 

·  уол о5о анала γлэhит бэрдэ буолуу 

·  γлэ идэтин баhылааhын идэ5э:

- туhаайыллыы  

- уhуйуллуу 

- идэни ылыы   

- идэни баhылааhын 
Мин санаабар, уол о5ону анаан-минээн, бол5омто5о ылан иитэр билиңңи кэмңэ наадалаах дии саныыбын. Билигин «уолу уонна кыыhы арааран иитиэххэ» диэн санаалар үгүстүк иhиллэтэлиир буоллулар. Уол уонна кыыс ис эйгэлэрэ уратылаhар, ону учуоттаан иитии билиңңи кэмңэ то5оостоох быhыылаах. 
Хайдах, туох-ханнык иитии көрүңүн туттан эйэ5эс майгылаах, үтүө суобастаах, эр санаалаах, үчүгэй олоххо дьулуурдаах, бэйэтэ тус өйдөөх-санаалааах, уол5амдьы санаа5а бас бэриммэт, сүрэхтээх, үлэни-хамнаhы кыайар, куhа5ан-түктэри быhыыны кытта эйэлэспэт, атын дьон интэриэhин учуоттуур, эппиэтинэстээх, үтүө5э-кэрэ5э тардыhар киhини иитиэххэ сөбүй диэн ыйытыы күн бүгүн биhигини барыбытын долгутар.





















